
364 CHAP. LXIV. — VISITATIONS FAICTES

meére, autre femme dudit Fremont, qui déposérent,
que ladicte Marie avoit eu ses purgations naturclles par
plusicurs et diverses fois.

Surquoy ayant derechef appellé ledit Marin le Marcis,
il lny remonstra qu’il avoit offencé Dieu et la Justice,
de s’estre dit homme, veu qu'on n’cn avoit trouvé au-
cuns indices, mais au contraire tous signes de fille, non
sculement pour la formation de ses parties qui estoient
toutes féminines, mais aussi pour le faict des fleurs ou
menstrues, lesquelles n’ont accoustumé paroistre sinon
aux filles et femmes. A quoi fut par ledit Marin res-
pondu, que sesdictes parties viriles s’estoient tousjours
retirées dedans son corps, qu’clles n’avoient esté jamais
si long temps prominentes, que quand il accomplit les
ceuvres de mariage. Que depuis quiil est entre les
mains de la Justice, sa verge s’estoit retirée, ct no-
nobstant qu'elle fust quelque fois sortie, elle n’cstoit si
grande qu’elle avoit accoustumé d’estre, mais grosse
comme le poulce seulement, et de la longueur, mais
qu’il espéroit en bref d’en faire apparoistre.

Quant aux dépositions des deux femmes, soustenoit
qu’elles estoient fausses et qu'il n’y faloit adjouster foy,
pour les causes de récusation qu’il avoit baillées contre
la femme dudit Fremont, qui luy portoit haine et ini-
miti¢, et scavoit bien qu’elle luy vouloit beaucoup de
mal. Au surplus, qu’il maintenoit sa déposition véri-
table, qu’il estoit homme, et non femme, qu’il n’avoit
offencé Dieu, ny la Justice, en cela, dautant qu’il ne
s’estoit servi que de ce que Nature avoit formé en luy,
dont §’il ne pouvoit de présent s’csjouir, i cause de
Pappréhension, ce n’est sa faute, ains de Nature, la-
quelle il ne peut exciter pour le présent, veu la timi-
dit¢, ct la ficvre, dont il a esté affligé depuis dix 4 douze
jours.

Ayant fait parcille remonstrance a laditte Jeanne le

Febvre, et qu’il estoit bon & voir qu’elle estoit abu-s{:e,
ou bien qu’clle disoit ledit Marin avoir une verge virile,
pour queclque mauvaise occasion et sinistre desscin,
Iexhortant de déclarer qui I'avoit stimulée a dire cela :
elle a dit quelle n’a rien déposé qui ne soit véritable,
qu’clle n’avoit esté sollicitée ny induite d’gmcun‘c per-
sonne, ny pour autre occasion que de mariage, d quoy
clle persistoit, et prioit derechef la Justice, quils fusseqt
mariez, d’autant qu’elle scavoit certaincment que lcd{t
Marin estoit homme, et son mari, comme aussi il avoit
avec elle naturellement et suffisamment accompli les
ceuvres de mariage, avec pareil et plus grand contente-
ment quelle n’avoit eu avec son défunct mari, lors
qu’elle avoit engendré¢ ses enfans.

